
SAZETAK PRESUDE

(Iskljuc¢ivo za medije. Nije zvanican dokument.)

Sazetak presude Pretresnog vije¢a na sudenju Zdravku Tolimiru

U nastavku je saZetak presude koju je danas procitao sudija Fliigge.

Ovo Vijece danas zasjeda kako bi procitalo presudu u sudenju optuzenom u ovom
predmetu, g. Zdravku Tolimiru. U tu svrhu, pre nego sto prijede na dispozitiv, Vijece ce
da iznese rezime onog sta je utvrdilo u odnosu na djela za koja se optuzeni tereti. Vijece
naglasava da ovaj rezime ne predstavlja dio Presude. Jedini autoritativni prikaz onog sto
je Vijece utvrdilo moZe se naci u pisanoj presudi Ciji ce primjerci biti stavljeni na
raspolaganje procesnih strana po zavrsetku ove sjednice.

Gospodin Tolimir je prvi puta optuzen 2005. Te je godine njegov predmet bio
spojen s predmetom protiv optuzenih u predmetu Popovic i drugi. Dana 15. avgusta 2006.
- dok je optuzeni jos bio u bjekstvu - njegov je predmet izdvojen iz objedinjenog
predmeta, a kasnije tog mjeseca protiv njega je ulozena izdvojena optuznica.

Dana 31. maja 2007. optuZeni je uhapsen i sutradan prebacen na Medunarodni sud.
Nakon Sto je na prvom pojavljivanju pred Vijecem dana 4. juna 2007. odbio da se
predstavi ili da se izjasni o krivici, u skladu s Pravilnikom o postupku i dokazima
Medunarodnog suda, dana 3. jula 2007. u njegovo je ime u spis uneseno da nije kriv.
Operativna optuznica protiv optuzenog u ovom predmetu zavedena je 4. novembra 2009.
Sudenje u ovom predmetu zapocelo je 26. februara 2010. Optuzeni je izabrao da se sam
brani, ali je imao pomoc pravnog osoblja, ukljucujuéi svog pravnog savjetnika g.
Aleksandra Gajiéa, Cije je pravo na obracanje ovom Vijecu bilo ograniceno. Sudenje je
okoncano ranije ove godine zavrsnim rijeCima procesnih strana koje su odrzane 21. do 23.
avgusta.

Vijece je zasjedalo ukupno 242 dana sudenja, koje su rezultirale u vise od 19.000
stranica transkripta. U spis je usvojilo skoro 3.500 dokaznih predmeta. Tuzilastvo je izvelo
dokaze preko 183 svjedoka; obrana je dovela Cetiri svjedoka.

Zelim da iskoristim ovu priliku kako bih ponovio da cijenimo profesionalnost i
postovanje koje su procesne strane ukazale jedna drugoj, Sto je bez sumnje pridonijelo
ovako efikasnom odvijanju sudenja. Takode bih hteo da ponovno zahvalim svima onima
koji su u posljednje gotovo tri godine radili iza kulisa, ljudima bez kojih niti jedan
postupak pred Medunarodnim sudom ne bi bio moguc.

Vijele Ce sada izloziti za sta se tereti optuzeni, nakon cega ¢emo prijeci na rezime
nasih glavnih nalaza.

Gospodin Zdravko Tolimir bio je jedan od pomoénika komandanta Glavnog staba
Vojske Republike Srpske i nacelnik Sektora za obavjestajne i bezbjednosne poslove u
Glavnom stabu. U tom ga se svojstvu tereti kao ¢lana dva udruzena zlocinacka poduhvata.
Prvo: udruzeni zlocinacki poduhvat ubistva vojno sposobnih bosanskih Muslimana iz
srebreni¢ke enklave, priblizno izmedu 11. jula i 1. novembra 1995. Drugo: udruzeni
zlocinacki poduhvat prisilnog uklanjanja i deportacije bosanskih Muslimana koji su bili
stanovnici enklava Srebrenice i Zepe, koji je, kako se navodi, zapoeo izdavanjem

Direktive 7 u martu 1995, a kulimirao konkretnim uklanjanjem stanovnistva iz tih enklava
u periodu od jula do avgusta 1995.

Vije¢e ¢e u ovom rezimeu o Vojsci Republike Srpske govoriti kao o VRS-u, a o
udruzenim zlocinackim poduhvatima u skracenom obliku kao o UZP ubistva i UZP prisilnog
premjestanja.

Optuzeni se nadalje tereti za krivicnu odgovornost prema prosirenom vidu UZP-a,
poznatom kao UZP Ill. Tu ga se tereti za situaciono uslovljena ubistva manjih grupa vojno
sposobnih muskaraca iz Srebrenice (kao predvidiva posljedica oba UZP-a), predvidivo
ciljano ubistvo trojice lidera bosanskih Muslimana iz Zepe (kao predvidiva posljedica UZP
prisilnog uklanjanja), i druga djela progona (kao predvidive posljedice oba UZP-a).
Tuzilastvo tvrdi da je optuzeni, zbog toga sto je bio ¢lan ovih UZP-ova, mogao da predvidi
da ce snage bosanskih Srba da izvrse takva djela.

Optuzeni se ne tereti samo za pocinjenje tih djela, ukljucujuci i putem navedenog
sudionistva u ova dva UZP-a, nego i - prema clanu 7(1) Statuta - za planiranje, poticanje,
naredivanje i druge oblike pomaganja i podrzavanja u planiranju, pripremi i sprovodenju
krivicnih djela za koja se tereti.

Ova djela su u optuznici obuhvacena pod osam tacaka optuznice po kojima se
optuzeni tereti. To su: tacka 1, genocid; tacka 2, udruzivanje radi vrsenja genocida; tacke
314, te 6 do 8, ubistvo, istrebljenje, progon, nehumana djela putem prisilnog
premjestanja i deportacije, sve kao zlocini protiv Covjecnosti; i tacka 5, ubistvo kao
krsenje zakona ili obicaja ratovanja.

Na osnovu tih optuzbi i izvedenih dokaza Tuzilastvo je trazilo kaznu dozivotnog
zatvora.

Optuzeni je zauzeo stav da nema vjerodostojnih dokaza na osnovu kojih bi ovo
Vije¢e moglo da utvrdi krivicnu odgovornost optuzenog van razumne sumnje, te da on,
stoga, treba biti osloboden optuzbi.

Prvo ¢u govoriti o ¢injeni¢nim nalazima Vijeca u ovom predmetu. Najveéim
delom se radi o nalazima vecine sudaca Vijeca. Suprotno misljenje sudije Nyambe nalazi
se iza glavnog teksta presude.

Krivicna djela navedena u optuznici odnose se na mjesece od marta do novembra
1995, u relativno malom podrucju istocne Bosne i Hercegovine. Konkretno, ta krivicna
djela ti¢u se enklava Srebrenice i Zepe koje je Savjet bezbjednosti Ujedinjenih nacija
svojim rezolucijama u prolje¢e 1993. proglasio zasti¢enim zonama. Odmah se mora
napomenuti da se navedena krivicna djela ne mogu razmatrati u vakuumu. Ona su
uslijedila nakon godina oruzanog sukoba u Bosni i Hercegovini. Vije¢e je tokom cijelog
predmeta bilo svjesno tog konteksta. Zadatak Vijeca, medutim, nije bio da donosi odluku
o legitimnosti rata izmedu bosanskih Srba i bosanskih Muslimana u tom podrucju. Vijece
naglasava da mu je uloga bila ogranicena na utvrdivanje individualne krivicne
odgovornosti optuzenog Zdravka Tolimira za genocid, zloCine protiv ¢ovjecnosti i ratne
zlocine do kojih je doslo u kontekstu tog rata.

Sudacka vedina je utvrdila da je ve¢ 1992. na najvisim razinama Republike Srpske
vladala politika cCiji je cilj bio uklanjanje bosanskog muslimanskog stanovnistva iz istocne
Bosne i Hercegovine, kao i iz drugih podruc¢ja. Ova je politika potvrdena Direktivom 7 iz
marta 1995., direktivom koju je potpisao predsednik Republike Srpske Radovan Karadzi¢,
kome su u njenom sastavljanju pomagali razni sektori u Glavnom stabu VRS-a, ukljucujudi
i sektor za obavjestajne i bezbjednosne poslove, kojem je na Celu bio optuzeni.



Ova je direktiva, u svom relevantnom djelu, pozivala na stvaranje, citiram,
,uslova totalne nesigurnosti, nepodnosljivosti i besperspektivnosti daljeg opstanka i zivota
mjestana Srebrenice i Zepe,“ kraj citata, i to, citiram, ,,planskim i osmisljenim borbenim
aktivnostima,“ kraj citata. Ta je direktiva nadalje pozivala na smanjivanje i ogranicavanje
logisticke podrske za Zastitne snage Ujedinjenih nacija, skra¢eno UNPROFOR, u
enklavama, kao i, citiram, ,[dotura] materijalnih sredstava muslimanskom Zzivlju [...] i
uciniti ih ovisnim od nase dobre volje, a istovremeno izbjec¢i osudu medunarodne
zajednice i svjetskog javnog mnenja,“ kraj citata. Sudacka vedina, uz suprotno misljenje
sudije Nyambe, je utvrdila da je izdavanje Direktive 7 u martu 1995. predstavljalo
pocetak intenzivnog perioda aktivnosti snaga bosanskih Srba - koje obuhvataju i VRS i
Ministarstvo unutrasnjih poslova - usmjerenog na ostvarivanje ciljeva navedenih u
direktivi.

Sudacka vedina je utvrdila da se VRS neposredno nakon izdavanja Direktive 7
angazovao na sistematskom ograniCavanju konvoja humanitarne pomoci i konvoja za
snabdevanje UNPROFOR-a prema Srebrenici i Zepi. Tim je ograni¢enjima postignut
namjeravani cilj stvaranja nepodnosljivih uslova zivota za bosanske Muslimane u tim
enklavama. Paralelno s uvodenjem sve ostrijih ograni¢enja od pocetka proljeca 1995., VRS
je u junu iste godine izvrsio okruzenje srebrenicke enklave. lako je veliki deo aktivnosti
VRS-a bio usmjeren na pripadnike Armije Bosne i Hercegovine, skraceno ABiH, koji su
djelovali iz enklave, sudacka vecina je utvrdila da su te vojne aktivnosti bile usmjerene i
na civilne ciljeve i da im je namjera bila terorisanje bosanskih Muslimana. S pocetkom
jula 1995., obje enklave su se nasle u strasnoj humanitarnoj situaciji. Tada su i napadi
VRS-a na srebrenicku enklavu postali otvoreniji, sa pokretanjem operacije Krivaja 95 kako
bi se, citiram, ,stvorili uslovi za eliminaciju enklava,“ kraj citata, ciljem koji je prosiren
zauzimanjem Srebrenice u samo nekoliko dana. Sudacka vecina, uz suprotno misljenje
sudije Nyambe, utvrdila je da su aktivnosti VRS protiv enklave, detaljno navedene u
pisanoj presudi, imale za svrhu da se iz enklave uklone kako vojska bosanskih Muslimana
tako i civilno stanovnistvo, sto se poklapa sa ciljevima navedenim u Direktivi 7 o stvaranju
uslova nepodnosljivosti i besperspektivnosti daljnjeg opstanka i Zivota mjestana enklava.
VRS je ostvario te ciljeve istovremenim ograni¢avanjem humanitarne pomoci i vrSenjem
vojnih napada na civilno stanovnistvo.

Srebrenica je pala 11. jula. VRS nije naiSao ni na kakav otpor. Visokorangirani
oficiri VRS-a i pripadnici 10. diverzantskog odreda Glavnog staba trijumfalno su prosetali
kroz grad. Komandant Glavnog staba VRS-a Mladic je izjavio, citiram, ,kucnuo je Cas da se
osvetimo Turcima u ovim krajevima,“ kraj citata, i, citiram, ,dajemo ovaj grad kao
poklon srpskom narodu,” kraj citata. Kolona sastavljena od hiljada vojno sposobnih
bosanskih Muslimana, zajedno s nesto Zena i djece, vec je pocela da se krece kroz sumu
prema selima sjeverozapadno od Srebrenice. Bosanski Muslimani tamo su donijeli odluku
da se formira kolona i da se pokusa proboj do Tuzle, na teritorij koji je drzala ABiH.
Kolona je bila sastavljena od otprilike 10 do 16 hiljada bosanskih Muslimana i protezala se
duzinom od nekoliko kilometara, s tim da se na celu kolone nalazila koncentracija
naoruzanih muskaraca, kako bi pokusali da pruze zastitu civilima, ukljucujuci Zene i
djecu. U meduvremenu, hiljade Zena, djece i starijih osoba, umesto da se pridruze koloni,
krenulo je da trazi utocCiste u bazi UN-a u Potocarima, u nadi da ¢e tamo dobiti zastitu;
VRS je granatirao put kojim su se oni kretali. Sudacka vecina, uz suprotno misljenje sudije
Nyambe, je utvrdila da je namjera tog granatiranja bila da se dodatno terorizira vec
uplaseno i ranjivo stanovnistvo.

Uvece 11. jula 1995., u kontekstu svih tih dogadanja, odrZana su dva sastanka u
hotelu Fontana u Bratuncu. Medu predstavnicima VRS-a prisutnim na tim sastancima bili
su Mladi¢ i obavjestajni oficir Glavnog staba, Radoslav Jankovi¢. Prisutni u ime
UNPROFOR-a bili su predstavnici Holandskog bataljona, skraceno DutchBat, komandant
Karremans i oficir Boering. Svrha sastanaka bila je razgovor o sudbini civilnog
stanovnistva, bosanskih Muslimana koji su se sklonili u bazi UN-a u Potocarima. Sudacka



vecina je utvrdila, uz suprotno misljenje sudije Nyambe, kako je VRS na tim sastancima
lazno prikazivala da u najboljoj namjeri pokusava da pronade neko rjesenje za to
stanovnistvo.

Sudacka vecina je utvrdila da su ti sastanci odrzani u atmosferi prijetnji i
zastrasivanja koju je stvorio VRS. Mladi¢, koji je vodio te sastanke, rekao je ucitelju
bosanskom Muslimanu koji je pozvan u svojstvu predstavnika stanovnistva da bosansko
muslimansko stanovnistvo moze da ili, citiram, ,,opstane ili nestane,“ kraj citata. Mladic¢
je opstanak stanovnistva uslovio razoruzavanjem pripadnika ABiH iz enklave.

Tredi sastanak odrZan je u hotelu Fontana ujutro 12. jula. Mladi¢ je ponovio svoju
prijetnju od prethodne veceri, rekavsi uplasenim predstavnicima bosanskih Muslimana,
citiram ,kao Ssto sam sino¢ rekao ovom gospodinu, mozete ili da opstanete ili da
nestanete,“ kraj citata. Na tom je sastanku VRS objelodanio namjeru da ,,izvrsi proveru“
muskaraca iz mnostva u Potocarima u vezi sa njihovim navodnim sudjelovanjem u ratnim
zlo¢inima. Nakon tog sastanka, Karremans i Boering su se obratili nacelniku za
obavjestajne i bezbjednosne poslove Bratunacke brigade, Momiru Nikolicu, i Svetozaru
Kosori¢u, nacelniku obavjestajnog organa Drinskog korpusa, kako bi razjasnili sta se
podrazumeva pod tim predlozenim izvrSavanjem provere muskaraca. Momir Nikoli¢ im je
rekao da se gube, da je sve vec dogovoreno i da je transport bosanskih Muslimana iz
Potocara vec poceo.

Do kraja 12. jula, utociste u bazi UN-a u Potocarima vec je potrazilo ukupno oko 25
do 30 hiljada bosanskih Muslimana civila, uglavnom Zena, djece i starijih osoba. Ujutro 12.
jula, snage bosanskih Srba zauzele su Potocare, razoruzale pripadnike DutchBata i
umijesale se u mnostvo, psujuci, zlostavljajuci bosanske Muslimane civile i izrugujuci im
se. Neki su dijelili hljeb i vodu dok ih je snimala srpska snimateljska ekipa. Cim je
snimateljska ekipa prestala sa snimanjem, prestali su sa podjelom, i ¢ak oduzeli deo vec
podijeljenog hljeba. Dok su se zene i djeca bosanski Muslimani ukrcavali u autobuse koje
je organizovao VRS, muski ¢lanovi njihovih porodica, ukljucujuci i djecake, i starije i
nemocne muskarce, su izdvajani i zatvarani na nekoliko lokacija u blizini baze UN-a,
ponajvise u zgradi poznatoj kao ,,bijela kuca.*

Sudacka vedina je utvrdila da je do kraja 12. jula 9.000 bosanskih Muslimana
autobusima prisilno premjesteno iz Potocara u Kladanj. Oni koji su ostali u ocekivanju
prisilnog premjestanja sljedeceg dana, proziveli su no¢ koju su opisali kao pakao; jauci i
krici odjekivali su kroz mnostvo. Pucnji iz vatrenog oruzja parali su no¢, a pripadnici snaga
bosanskih Srba nastavili su da odvode muskarce bosanske Muslimane kao sto su to radili i
tokom dana. Neki od muskaraca nisu se vratili. Uslovi su bili tako grozni, da je nekoliko
civila bosanskih Muslimana izvrsilo ili pokusalo izvrsiti samoubistvo. Do jutra 13. jula svi su
ocajnicki htjeli da odu iz Potocara. Sudacka vecina je utvrdila, uz suprotno misljenje
sudije Nyamba, da u tim uzasnim okolnostima stanovniStvo bosanskih Muslimana okupljeno
u Potocarima osim odlaska nije imalo drugog izbora.

Muskarci i djecaci bosanski Muslimani koji su izdvojeni iz mnostva u Potocarima
postali su predmetom drugog udruzenog zloc¢inackog poduhvata koji se tereti u optuznici.
Sudacka vedina je utvrdila da su u rano ujutro 12. jula, neposredno prije pocetka treceg
sastanka u hotelu Fontana, pripadnici organa bezbjednosti, po strucnoj liniji pod
komandom optuzenog, spominjali plan o ubistvu tih muskaraca, raspravljajué¢i o mogucim
lokacijama za planirana pogubljenja. Sudacka vecina, uz suprotno misljenje sudije
Nyamba, utvrdila je da su snage bosanskih Srba u skladu s tim planom, u ,bijeloj kuci“
zatvorili najmanje 1.000 muskaraca i djecaka koje su prethodno primorali da ostave svoje
licne predmete i identifikacione dokumente. Tamo su drzani u uzasnim uslovima - neki su
bili fizicki zlostavljani - dok autobusima nisu prevezeni u Bratunac. Sudacka vecina je
utvrdila da je do tada vec poceo da se materijalizuje plan o njihovom ubistvu.



Dana 12. i 13. jula u Bratuncu, tim muskarcima i djeCacima iz Potocara prikljuceno
je hiljade bosanskih Muslimana iz kolone koja je krenula prema Tuzli, ljudi koje su snage
bosanskih Srba zarobile ili koji su im se predali. Ti su muskarci bili zatvoreni u zgradama i
autobusima po Bratuncu, gdje su bili izlozeni verbalnom i fizickom zlostavljanju. Neki od
muskaraca ubijeni su u samom Bratuncu i u podrucju Bratunca.

Ujutro 14. jula, nakon ogromne logisticke operacije nabavke vozila i goriva, hiljade
bosanskih Muslimana prevezeno je na sjever u opstinu Zvornik gdje su kraée vrijeme bili
zatoceni pre nego sto ih je u rukama snaga bosanskih Srba stigla konacna sudbina. Vijece
smatra da je neophodno da istakne nekoliko takvih incidenata ubijanja.

Kasno poslijepodne 13. jula, hiljade bosanskih Muslimana prebaceno je autobusom
ili upuéeno pjesice sa livade u Sandi¢ima do zgrade prizemnice u podrucju Bratunca
poznate kao skladiSte u Kravici. Kada je to skladiste bilo dupkom puno, snage bosanskih
Srba pocele su pucati na ljude unutra, koristeéi se mitraljezima, kao i ru¢nim bombama i
ru¢nim raketnim bacacima. Pucalo se satima, sa povremenim prekidima vatre tokom kojih
su ranjeni jaukali i izvikivali imena. Ta pogubljenja i dalje su trajala ujutro 14. jula.
Neposredni podredeni optuzenog, Beara, je bio direktno uklju¢en u operaciju pokapanja
izmedu 600 i 1.000 bosanskih Muslimana za koje je Vijece utvrdilo da su ubijeni u tom
skladistu izmedu 13. i 14. jula 1995.

Uvece 13. i ujutro 14. jula, stotine bosanskih Muslimana prevezeno je autobusom u
skolu u Grbavcima u blizini Orahovca. Tamo su bili natrpani u fiskulturnu dvoranu skole.
Poslepodne 14. jula, autobusom su prevezeni na dve obliznje odvojene lokacije za
pogubljenja. Snage bosanskih Srba su na njih po iskrcavanju otvorili vatru. Na neke od
ranjenih zarobljenika su psovali i pustili ih da prozivljavaju agoniju pre nego sto su ih
konacno ubili. U jednoj grupi zarobljenika nalazio se djecak star otprilike pet ili Sest
godina, koji je, nakon Sto su na njega pucali, ustao iz gomile tela i zazivao svog oca. Toga
dana je u skoli u Grbavcima ubijeno do 2.500 Muslimana. | oni su zakopani u masovnu
grobnicu.

Ujutro 16. jula, stotine bosanskih Muslimana koji su bili zatvoreni u skoli u blizini
sela Pilica prevezeni su do zemljiSta poznatog kao Vojna ekonomija Branjevo. Po dolasku
na tu lokaciju, odvedeni su stazom do livade gdje su snage bosanskih Srba na njih otvorile
vatru. Nakon svakog otvaranja vatre, pripadnici tih snaga pitali su ima li prezivjelih; oni
koji su se odazvali dobili su metak u glavu. Pogubljenja su trajala do kashog
poslijepodneva 16. jula, a ubijeno je otprilike 1.000 do 1.500 bosanskih Muslimana. Posle
tog masovnog pogubljenja snage bosanskih Srba pogubile su otprilike jos 500 bosanskih
Muslimana u Domu kulture u Pilici; ne zna se ni za koga ko je preziveo tu egzekuciju. Ta
su tijela prevezena do Vojne ekonomije Branjevo, gdje su tokom sljede¢eg dana pokopani
zajedno sa tijelima ljudi ubijenih na Ekonomiji. Najmanje 1.656 bosanskih Muslimana
ubijeno je na Vojnoj ekonomiji Branjevo i u Domu kulture Pilica.

Vije¢e nalazi da su patnje kroz koje su ti ljudi prosli u momentima neposredno
pred smrt morale biti nepodnosljive. Mnogo su puta oni koji su Cekali na strijeljanje
vidjeli egzekuciju onih prije njih. Onaj mali broj prezivjelih koji su dosli da svjedoce pred
Vijecem ispricali su grozne price o svemu Sta su morali da pretrpe.

Nakon ove ubilacke operacije i pokopa hiljada tela u masovne grobnice, snage
bosanskih Srba, potaknute naredenjem Glavnog Staba, poduzele su mjere za prikrivanje
tih zlo¢ina. Pokrenuta je operacija ponovnog pokapanja masovnih razmjera. Zrtve iz
skladista u Kravici, poubijani u Orahovcu, na brani u Petkovcima, u Kozluku, na ekonomiji
Branjevo i u Pilici - koji su svi nakon ubistava bili pokopani - ponovno su otkopani i zatim
pokopani u sekundarnim grobnicama - da ih nabrojimo samo nekoliko - kod puta za
HodZi¢e, kod puta Snagovo-Lipje, i na ukupno 12 grobnih lokaliteta uz Cancarski put.



Nekolicina podredenih ovog optuzenog, ukljucujuéi Bearu i Popoviéa, igrala je centralnu
ulogu u toj operaciji.

Sudacka vecina, uz suprotno misljenje sudije Nyambe, utvrdila je da je od 13. jula
do nekog dana u avgustu 1995., u toku sprovodenja UZP ubojstva, ubijeno najmanje 4.970
bosanskih Muslimana koji su predmet navoda za koje se optuzeni tereti u optuZznici.
Sudacka vecina naglasava da je ovo konzervativna procjena najmanjeg broja. Sudacka
vecina, uz suprotno misljenje sudije Nyambe, nalazi da je ukupan broj ubijenih bosanskih
Muslimana iz Srebrenice blizi brojci od najmanje 6.000 osoba.

Nakon prisilnog uklanjanja Zena, dece i starijih osoba iz Potocara 12. i 13. jula, i
paralelno s pocetkom sprovodenja UZP ubojstva, u isto to vreme VRS je izvrSio pripreme
za pokretanje operacije protiv obliznje enklave Zepe. Taj se napad drzao istog obrasca i
toka kao i napad na Srebrenicu od samo nekoliko dana ranije, ukljucujuéi i neke od istih
snaga. Stanovnistvo bosanskih Muslimana iz Zepe je, u panici izazvanoj pocetkom $irenja
vijesti o prisilnom odvodenju iz Potodara, potraZilo skloniste u brdima iznad Zepe. Dana
13. jula odrZan je sastanak izmedu VRS-a i predstavnika Ratnog predsjednistva bosanskih
Muslimana Zepe, na kojem ih je optuzeni obavijestio da je primjena vojne sile od strane
VRS-a jedina alternativa, u navodnicima, ,evakuaciji“ stanovniStva. Napadi VRS-a na
okolna sela tokom prethodnih nedjelja ve¢ su izazvali unistenje najmanje 30 domova
bosanskih Muslimana, ulivajuci dodatni strah u bosansko muslimansko stanovnistvo.

Dana 14. jula, nakon odbijanja takve navodne ,evakuacije“ pod uslovima koje je
odredio optuzeni, VRS je granatirao centar enklave i zauzeo osmatracka mjesta
UNPROFOR-a. U danima koji su uslijedili, VRS je vrsio pritisak na civile koji su se skrivali u
Sumi da se vrate u Zepu kako bi mogli da budu odvezeni iz enklave. Nakon neuspjeha
drugog sastanka koji je odrzan 19. jula, dana 24. jula predstavnici bosanskih Muslimana
primorani su da potpiSu sporazum o razoruzavanju ABiH u enklavi i o, u navodnicima,
»evakuaciji“ civilnog stanovnistva. Od 25. do 27. jula, pod direktnom nadleznoscu
optuzenog koji se nalazio u enklavi tokom cijele operacije, skoro 4.400 Zena, djece i
starijih osoba bosanskih Muslimana prisilno je uklonjeno iz enklave Zepa. Kao i kada je
rije¢ o bosansko muslimanskom stanovnistvu koje se sklonilo u Potocarima, sudacka
vecina, uz suprotno misljenje sudije Nyambe, nalazi da ni oni nisu imali izbora; o njihovoj
sudbini su odlucili drugi. Na video snimkama vidimo Mladi¢a kako ulazi u vise autobusa
punih umornih, gladnih i uplasenih bosanskih Muslimana i govori da im poklanja njihove
Zivote. U meduvremenu - kada su se vec prosirile vijesti o sudbini muskaraca iz Srebrenice
- vojno sposobni muskarci iz enklave Zepa i dalje se skrivaju u Sumi, dok neki od njih u
strahu za vlastite Zivote prelaze preko Drine na teritoriju Srbije.

Vijece sada prelazi na kratak rezime svojih pravnih nalaza.

Vijece je utvrdilo da je u vreme kada su zlocini pocinjeni, u Bosni i Hercegovini
vladalo stanje oruzanog sukoba, i da su receni zlocCini bili povezani s tim sukobom. Vijece
je takode utvrdilo da je na bosansko muslimansko stanovniitvo enklava Srebrenice i Zepe
bio izvrsen sistematski napad Sirokih razmera, a sudacka je vecina, uz suprotno misljenje
sudije Nyambe, utvrdila da su djela optuzenog predstavljala deo tog napada. Time su
ispunjeni uslovi o nadleznosti navedeni u clanovima 3 i 5 Statuta. Povrh toga, na osnovu
gore rezimiranih cinjenicnih nalaza, sudacka vecina je, uz suprotno misljenje sudije
Nyambe, van razumne sumnje utvrdila postojanje dva udruzena zlocinacka poduhvata
navedena u optuznici.

Sudacka vecina podsjeca, uz suprotno misljenje sutkinje Nyambe, da su snage
bosanskih Srba pobile najmanje 4.970 muskaraca i djecaka koji su predmet ove optuznice.
Vijece je zakljucilo da su te snage pocinile ova ubistva s diskriminatornom namjerom, sto
predstavlja krivicno djelo progona. Dok su maltretirani i drzani u zatocenistvu, pa sve do
trenutka ubistva, ti ljudi su psovani i izlagani poruzi, a cesto i tuceni zbog pripadnosti



islamskoj vjeri. Neki su bili prisiljeni da pjevaju srpske pjesme ili izvikuju pro-srpske
parole neposredno pred svoju smrt. Vije¢e je zakljucilo da zlostavljanja kojem su bili
izlozeni ti ljudi dostizu takvu tezinu da se mogu okvalifikovati kao teske tjelesne i dusevne
povrede i predstavljaju djela genocida.

Prelaze¢i na ubistva trojice vodecih bosanskih Muslimana u Zepi - Mehmeda
HAJRICA, Avde PALICA i Amira IMAMOVICA - sudacka vecina je zakljucila da sliéno gornjim,
ta ubistva predstavljaju djela genocida. Ta trojica muskaraca bili su pripadnici ratnog
predsjednistva Zepe i vazni i istaknuti rukovodeci ljudi u enklavi. Uhapseni su nedugo
nakon dovrietka operacije prisilnog uklanjanja bosanskih Muslimana iz Zepe. Drzani su u
zatocenistvu mnogo dana odvojeni od drugih. Sudacka vecina je zakljucila, uz suprotno
misljenje sutkinje Nyambe, da su ih snage bosanskih Srba polovinom avgusta 1995. godine
ubile i zakopale u istoj masovnoj grobnici. Sudacka vecina, uz suprotno misljenje sutkinje
Nyambe, zakljucila je da iako se radi samo o trojici ljudi, s obzirom na veli¢inu enklave
Zepa ta trojica muskaraca predstavljala su jezgro njenog civilnog i vojnog rukovodstva.
Zakljucila je da je ubistvo Avde PALICA, zbog njegovog statusa branioca muslimanskog
stanovnistva Zepe, trebalo da posluZi kao simbol da nema nade za opstanak tog
stanovnistva u enklavi. Sudacka vedina je takode uzela u obzir i sudbinu preostalog
stanovniStva Zepe. Njihovo prisilno premjestanje neposredno prije ubistva trojice
najistaknutijih rukovodedih ljudi Zepe jeste Cinilac koji potkrepljuje veéinski zakljucak o
postojanju genocidne namjere. Sudacka veéina je zaklju¢ila da je u sluéaju Zepe
uklanjanje njenog civilnog muslimanskog stanovnistva, unistenje njihovih domova i
dzamije i ubijanje trojice najistaknutijih voda ucinjeno s ciljem da se osigura da bosansko
muslimansko stanovnistvo ove enklave vise nece moci da se obnovi. Usled toga sudacka
vedina je zakljucila da su Mehmed HAJRIC, Avdo PALIC i Amir IMAMOVIC ubijeni u namjeri
da se unisti ovo stanovnistvo.

Sudacka vecina je zakljucila, nadalje, da patnje zena, djece i starijih koji su
prisilno premjesteni iz enklava Srebrenice i Zepe dostizu takvu tezinu da mogu da se
okvalifikuju kao teske tjelesne i dusevne povrede i kao takve predstavljaju genocid.

Ocjenjujudi da li su snage bosanskih Srba namjerno nametnule takve Zivotne uslove
koji su bili sracunati da dovedu do unistenja bosanskih Muslimana u istoc¢noj Bosni i
Hercegovini, sudacka vecina je, uz suprotno misljenje sutkinje Nyambe, uzela u obzir
ukupno dejstvo ne samo operacija prisilnog premjestanja Zena i djece vec i ubijanja
muskaraca. Sudacka vecina je zakljucila da je kombinovani ucinak prisilnog preseljenja i
operacije ubijanja imao razorne posljedice po fizicki opstanak muslimanskog stanovnistva
u istocnoj Bosni i Hercegovini i uvjerila se da su te operacije imale za cilj unistenje tog
stanovnistva.

U zakljucku, sudije su vecinom, uz djelimi¢no suprotno misljenje sutkinje Nyambe,
van svake razumne sumnje utvrdile postojanje krivicnih djela genocida, udruzivanja radi
vrsenja genocida, istrebljenja, progona, necovjecCnog postupanja kroz prisilno
premjestanje i ubistva. Vije¢e, medutim, nije zakljucilo da je krivicno djelo deportacije
dokazano van razumne sumnje. Obrazlozenje o tome detaljno je dato u pismenoj presudi.

Sada ¢u predi na zakljucke sudacke vecdine o odgovornosti optuzenog za krivicna
djela za koja se tereti.

G. TOLIMIR je bio nacelnik Sektora obavjestajno-bezbjednosnih poslova Glavnog
Staba VRS. Na to mjesto je postavljen jos 1992. godine nakon skoro dvadesetogodisnjeg
iskustva na tim poslovima. U junu 1994. godine unaprijeden je u cin general-majora. On je
bio jedan od sedmorice pomoc¢nika komandanta u Glavnom stabu, a njegov neposredni
starjesina bio je komandant Glavnog $taba MLADIC, sa kojim je imao izrazito bliski odnos.
MLADIC se Cesto konsultovao sa optuZenim prije dono3enja neke odluke i smatrao ga je
dijelom svojeg, citiram, “najuzeg jezgra”. Svjedoci koji su svjedoCili pred Pretresnim



vije¢em opisali su optuZenog kao MLADICEVU “desnu ruku”, njegove “o&i i u$i” i rekli da
je “bio prije jednak” MLADICU nego li njegov potlinjeni. Nacelnik Glavnog $taba VRS
MILOVANOVIC rekao je u svom svjedocenju da je optuzeni bio najbolje informisani oficir
VRS-a te da je, citiram, “uvijek vise znao,” kraj citata od svojih neposredno potcinjenih,
nacelnika Obavjestajne uprave Petra SALAPURE, i nacelnika Uprave bezbjednosti Ljubise
BEARE.

G. TOLIMIR je bio odgovoran za sprovodenje svih MLADICEVIH naredbi vezanih za
bezbjednost i obavjestajni rad i pratio je njihovo sprovodenje nadzorom nad svim
potcinjenima u bezbjednosno-obavjestajnim organima na nivou korpusa i brigada. Jedan
od njegovih najznacajnijih zadataka bio je sprecavanje curenja informacija i, kako je to
opisao jedan svjedok, citiram, “prikrivanje stvarnih namjera VRS-a,” kraj citata. On je
bio odgovoran za zadatke koji su izdavani vojnoj policiji, koji su po strucnoj liniji bili pod
komandom organa bezbjednosti, i njegova je duznost bila da kontrolisSe izvrsenje tih
zadataka. On je bio redovno informisan o radu jedinica vojne policije na terenu. Takode
je bio odgovoran za postupanje prema ratnim zarobljenicima i njihovo zatocenistvo. On je
nadgledao rad jedinica vezanih za Glavni stab, ukljucujuci 10. diverzantski odred i 65.
zastitni puk.

Pretresno vijece je zakljucilo da je u VRS postojao efikasan sistem izvjestavanja i
da je optuzeni dobijao dnevne izvjestaje, kako pismene tako i usmene, od potcinjenih
obavestajno-bezbjednosnih organa. On je ucestvovao na dnevnim sastancima kojima su
prisustvovali ¢lanovi uzeg kruga komande VRS na kojima su se donosile najznacajnije
odluke. Tim sastancima su prisustvovali i komandanti korpusa kada su donosene odluke o
aktivnostima na operativnhom nivou. Na njima je TOLIMIR informisao o bezbjednosnoj
situaciji u Republici Srpskoj, davao informacije obavjeStajnog karaktera i iznosio
prijedloge protiv-mjera. Bio je informisan o svim naredbama koje je MLADIC direktno
izdavao obavjestajnim oficirima i oficirima bezbjednosti koji su po strucnoj liniji bili pod
njegovom komandom. G. TOLIMIR je, Stavise, bio osposobljen za opste-vojno
komandovanje i mogao je biti postavljen na komandnu duznost, kao Sto se to dogodilo u
Zepi krajem jula kada je preuzeo rukovodenje operacijom prisilnog uklanjanja bosanskog
muslimanskog stanovnistva iz enklave. On je bio jedna od centralnih licnosti za kontakte
sa UNPROFOR-om po pitanjima konvoja vezanih za obje enklave i bio je glavni sagovornik
generalima UN-a Nicolai-u, Janvier-u, Smith-u i Gobilliard-u.

Sudacka vecina je uzela u obzir specifi¢nu ulogu optuzenog u Glavnom stabu VRS
prilikom analiziranja njegovih postupaka i ponasanja. Sudije su vedinski, uz suprotno
misljenje sutkinje Nyambe, zakljucile da je optuzeni bio ucesnik udruzenog zloc¢inackog
poduhvata za prisilno uklanjanje bosanskog muslimanskog stanovnistva iz enklava pocev
od marta 1995. godine i da je postao ucesnik udruzenog zlocCinackog poduhvata za
ubijanje vojno-sposobnih muskaraca iz Srebrenice najkasnije 13. jula posle podne. On je
bio do kraja upoznat sa gnusnim kriminalnim operacijama koje su podrazumijevali ta dva
poduhvata i dijelio je namjeru da doprinese ostvarenju njihovih ciljeva. Osnova njegovih
saznanja i njegov doprinos tim udruzenim zloc¢inackim poduhvatima u cjelosti su izlozeni u
pismenoj presudi.

Za potrebe ovog rezimea presude, sudacka vecdina ¢e ukazati na neke od postupaka
optuzenog iz kojih je zakljuceno da je optuzeni dijelio namjeru drugih ucesnika udruzenog
zloc¢inackog poduhvata ubistva i udruzenog zlocinackog poduhvata nasilnog uklanjanja i
doprinjeo tim zlo¢inackim operacijama. Mora se ista¢i da ovo niposto nije cjelokupni
spisak.

Pocev od marta 1995. godine optuzeni i njegovi potcinjeni u organu bezbjednosti
neposredno su ucestvovali u procesu odobravanja ili zabrane prolaska UNPROFOR-ovih
konvoja za snabdijevanje i konvoja humanitarne pomoci za enklave Srebrenice i Zepe, $to
je doprinosilo daljem pogorsavanju neizdrzive situacije u enklavama.



U komunikaciji sa UNPROFOR-om u danima koji su prethodili zauzimanju
Srebrenice od strane snaga VRS poricao je da VRS vrsi napade na enklave, odlagao
razgovore o ovom pitanju i iznosio laZzna uvjeravanja da ce VRS uciniti sve da se situacija
smiri, istovremeno prosledujuci Drinskom korpusu, 9. jula 1995. godine, KARADZICEVO
naredenje da se nastavi operacija zauzimanja Srebrenice.

Radoslav JANKOVIC, obavjestajni oficir Glavnog 3taba i potcinjeni optuZenog
ucestvovao je na sastancima u hotelu Fontana odrzanim u noci 11. i ujutro 12. jula 1995.
godine. Sudije su vecinski zakljucile da je optuzeni bio obavjesten i znao za razgovore koji
su vodeni na tim sastancima. JANKOVIC je bio u Potocarima 12. i 13. jula kada je tamo
vrseno prisilno uklanjanje bosanskog muslimanskog stanovnistva.

U poslijepodnevnim satima 13. jula optuzeni je predloZio da se muskarci, bosanski
Muslimani, koji su bili zarobljeni na podrucju Kasabe i koji su Cuvani duz glavnog puta
Mili¢i - Zvornik smjeste u natkrivene objekte kako se ne bi vidjeli. Za tim prijedlogom je
uslijedila MLADICEVA naredba u skladu sa prijedlogom optuZenog. Sudacka vecina je
zakljucila da je optuzeni iznio taj prijedlog kako bi se prikrio plan ubijanja.

Takodje 13. jula, s punim saznanjem da se oko 25.000-30.000 bosanskih civila,
Muslimana, okupilo u bazi UN-a u Potocarima i da se vojno-sposobni muskarci odvajaju,
optuzeni je obavijestio nacelnika za obavjestajno-bezbjednosne poslove Istocno-
bosanskog korpusa Milenka TODOROVICA da treba da prekinu sa pripremama za prijem
1.000-3.000 bosanskih Muslimana, muskaraca, u zatvorskom objektu u Batkovicu. Sudije su
vecinski zakljucile da je, naredjujué¢i da se obustave te pripreme, optuzeni znao za
¢injenicu da ce ti muskarci u stvari biti pobijeni.

Nakon zavrsetka operacije prisilnog uklanjanja u Potocarima, na sastanku
odrzanom 13. jula u Boksanici na prilazima zepskoj enklavi, optuzeni je prisutnima rekao,
citiram, “Srebrenica je pala, sada je red na Zepu,” kraj citata, dodajuci da je jedina
alternativa “evakuaciji” stanoyni§tva iz Zepe upotreba vojne sile. U kasnim satima te iste
veceri predlozio je osvajanje Zepe u roku od 21 sata kako bi se, citiram, “izbjegla osuda i
reakcije medunarodne javnosti,” kraj citata.

Dana 21. jula 1995. godine, posle visednevnog intenzivnog granatiranja Zepe od
strane VRS i svjestan ¢injenice da je civilno stanovnistvo Zepe ve¢ potrazilo utociste u
nenaseljenim mjestima, optuzeni je, u cilju ubrzanja predaje snaga Armije Bosne i
Hercegovine, predlozio da grupe civila, bosanskih Muslimana u bijegu treba, citiram,
“unistiti,” kraj citata.

0d 25. do 27. jula 1995. godine, on se nalazio u Zepi i komandovao je operacijom
prisilnog iseljenja bosanskih Muslimana koji su trpani u autobuse i odvozeni u Kladanj,
hodajuci unaokolo s pistoljem uperenim uvis zastrasujuci tu bespomocnu grupu pretezno
zena, djece i staraca.

Svojim polozajem nacelnika za obavjestajno-bezbjednosne poslove, on je imao
pravnu obavezu da zastiti ratne zarobljenike. lako je bio u mogucnosti da to ucini, on to
nije ucinio. Nakon sto su snage bosanskih Srba, ukljucujuéi i njegove potcinjene, izvrsile
zloc¢ine on nije protiv njih preduzeo nikakve mjere, niti se ogradio od njihovih zlocina.
Naprotiv, pomogao je da se prikrije na hiljade ubistava koje su pocinile snage bosanskih
Srba.

Sada ¢u nesto redi o zakljuccima sudacke vecine po tackama optuznice.

Razmatrajuci zakljucke po tackama optuznice, sudacka vecina je narocito imala u
vidu TOLIMIROV polozaj u Glavnom Stabu VRS u svojstvu nacelnika Sektora za



obavjestajno-bezbjednosne poslove. Sudacka vecina je, pored toga, uzela u obzir i
njegovo obrazovanje, oficirsko iskustvo i opste sposobnosti za vrsenje poslova i zadataka
koji su proisticali iz njegovog konkretnog strucnog polozaja.

Sudacka vecina je zakljucila da je TOLIMIR bio detaljno upoznat sa situacijom na
terenu od marta 1995. godine pa nadalje. Sudacka vecina ponavlja svoj zakljucak da je
optuzeni dao znacajan doprinos u oba udruzena zloc¢inacka poduhvata koji mu se stavljaju
na teret, ukljucujudi i time sto nije zastitio ratne zarobljenike. ZlocCini koji su pocinjeni su
masovnih razmjera, po svom intenzitetu veoma teski i imali su razorne posljedice. Ta dva
zloc¢inacka poduhvata sprovedena su u kratkom vremenskom razdoblju na malom
geografskom prostoru. Optuzeni je u cijelom tom periodu imao koordiniraju¢u i
rukovodecu ulogu. Sudacka vecina je zakljucila da je on znao za genocidnu namjeru
drugih ucesnika udruzenog zlocinackog poduhvata, ukljucujuci i svojih obavjestajno-
bezbjednosnih organa, za koje je sudacka vecina zakljucila da su u znatnoj mjeri bili
ukljuceni u realizaciju tih udruzenih zlocinackih poduhvata. Optuzeni je podsticao
koris¢enje pogrdnih naziva ¢ime je raspirivao etnicku mrznju medu pripadnicima snaga
bosanskih Srba, salju¢i na taj nacin poruku da su bosanski Muslimani ljudi manje
vrijednosti. Na dan 21. jula 1995. godine, optuzeni je predlozio unistenje, citiram, “grupa
muslimanskih izbjeglica,” kraj citata, u cilju ubrzavanja predaje Armije BiH u Zepi.
Sudacka vecina je zakljucila da taj prijedlog ukazuje na opredijeljenost samog optuzenog
na unistenje bosanskog muslimanskog stanovnistva.

Jedini razumni zakljuéak do koga je sudacka veéina mogla doéi na osnovu
cjelokupnog dokaznog materijala jeste da optuzeni ne samo da je znao za genocidnu
namjeru drugih vec je i sam posjedovao takvu namjeru. Prema tome, on je odgovoran za
krivicno djelo genocida. Takode je odgovoran, u skladu sa Ill vidom UZP, za ubistvo trojice
bosanskih Muslimana iz Zepe za koje je sudacka vecina zakljucila da predstavlja genocid.
Ucesce optuzenog i njegovih potcinjenih u hapsenju i zatocenju te trojice muskaraca, na
osnovu kojeg je Pretresno vijece izvelo svoje zakljucke o njegovoj odgovornosti, detaljno
su izloZeni u pismenoj presudi.

Utvrdivsi da je postojao dogovor dvoje ili vise ljudi da se pocini krivicno djelo
genocida, te da je optuzeni pristupio tom dogovoru najkasnije u poslijepodnevnim satima
13. jula 1995. godine, sudacka vecina je takode zakljucila da je optuzeni odgovoran za
krivicno djelo udruzivanja radi vrsenja genocida, kada je rije¢ o ubistvu vojno-sposobnih
muskaraca u Srebrenici.

Utvrdivsi, pored toga, da je postojala jedinstvena, organizovana i masovna
operacija ubijanja bosanskih Muslimana, muskaraca, uz nuznu namjera da se izvrsi
masovno ubistvo; da je optuzeni znao za veli¢inu i obim te operacije te da je svjesno i
hotimicno podrzao ciljeve te operacije, sudacka vecina je zakljucila izvan svake razumne
sumnje da je optuzeni odgovoran za krivicno djelo istrebljenja.

Sudacka vecina se, Stavise, uvjerila izvan svake razumne sumnje da je svojim
uc¢es¢em u udruzenom zloc¢inackom poduhvatu ubistva, ukljucujuci i propustanjem da
zastiti ratne zarobljenike, optuZeni imao nuzZnu namjeru da ubije vojno-sposobne
muskarce iz Srebrenice, pa je prema tome odgovoran za krivicno djelo ubistva, kako se
tereti. Sudacka vecina dalje zakljucuje da optuzeni snosi krivicnu odgovornost za veci broj
ubistava navedenih u optuznici kao oportunisticka i predvidiva, ciljana ubistva, na osnovu
toga Sto ih je on razumno mogao predvideti, prema vidu odgovornosti kvalifikovanom kao
udruzeni zlocinacki poduhvat IlI tipa.

Sto se tice kriviénog djela progona, sudacka veéina podsjeca na svoje zakljucke da
su kako ubistva vojno-sposobnih muskaraca, bosanskih Muslimana, tako i surovo i
necovjecno postupanje prema bosanskom muslimanskom stanovnistvu, terorisanje civilnog
stanovniStva, razaranje domova bosanskih Muslimana i dZamija u Srebrenici i Zepi, te

prisilno uklanjanje Zena, djece i staraca iz enklava pocinjeni s namjerom da se vrsi
diskriminacija na politickoj, rasnoj ili vjerskoj osnovi, te da cCine krivicno djelo progona.
Sudacka vecina je zakljudila, izvan razumne sumnje, da je optuzeni posjedovao nuznu
diskriminatornu namjeru doprinosenjem ciljevima tih dvaju udruzenih zlocinackih
poduhvata, sto je imalo za posljedicu krivicna djela kako su utvrdena.

| na kraju, sudacka vecina podsjeca na svoj zakljucak da je optuzeni, za koga je
utvrdeno da je bio ucesnik udruzenog zlocinackog poduhvata prisilnog uklanjanja od
njegovog nastanka u martu 1995. godine, dijelio tu namjeru sa drugim ucesnicima
udruzenog zlocinackog poduhvata da se bosansko muslimansko stanovnistvo ukloni iz
enklava, te da je znatno doprineo realizaciji tog zajednic¢kog cilja. Sudacka vecina je
zakljuc¢ila da je optuzeni posjedovao nuznu namjeru prisilnog preseljenja bosanskog
muslimanskog stanovniStvo unutar nacionalnih granica, te je prema tome krivicno
odgovoran za nehumana djela, u vidu prisilnog premjestanja, kao zloc¢in protiv
covjecnosti.

Pretresno vijece, medutim, nije utvrdilo da premjestanje bosanskih Muslimana,
muskaraca, u Bratunac i Zvornik, kako se tereti u optuznici, predstavlja krivicno djelo
prisilnog premjestanja, niti da, kao Sto je ve¢ napomenuto, prebacivanje bosanskih
Muslimana, muskaraca, iz Zepe u Srbiju, &ini kriviéno djelo deportacije iz razloga koji su u
cijelosti izloZeni u pismenoj presudi.

Prije nego sto predemo na dispozitiv, sudacka vecina ¢e ukratko izloziti Cinioce
koji su uzeti u obzir prilikom odredivanja kazne. Prema obavezi iz Statuta i Pravilnika,
sudacka vedina je utvrdila tezinu krivicnih djela za koja je utvrdena krivica optuzenog,
kao i eventualne otezavajuce ili olaksavajuce okolnosti. Ocjenjujuci tezinu krivicnog
djela, sudacka vecina je narocito uzela u obzir doprinos optuzenog stravicnim masovnim
strijeljanjima hiljada muskaraca i djecaka u okviru organizovane operacije koja je imala
za cilj unistenje bosanskog muslimanskog stanovnistva. Ona je, dalje, uzela u obzir
krajnju patnju otprilike 30.000-35.000 zena i djece koji su prisilno uklonjeni iz te dvije
enklave, kao i to da oni ni do danas nisu u stanju da vode normalan i konstruktivan zivot.
Nepopravljive posljedice koje su ti zlocCini ostavili na Zrtve i odgovornost optuzenog za
njihovu patnju moraju se uzeti u obzir.

Kada je rijeC o otezavajuc¢im okolnostima, sudacka vecina je narocito imala u vidu
visoki ¢in optuzenog i njegov kljucni polozaj u Glavnom Stabu VRS; njegovu duznost, i
propust, da obezbijedi sigurnost hiljada ratnih zarobljenika nakon pada Srebrenice;
njegovo svjesno i aktivno ucesce i kljucnu ulogu u dva udruzena zlocinacka poduhvata; i to
da je optuzeni zloupotrijebio svoj polozaj prikrivajuéi pocinjene zlocine.

Sudacka vecina je razmotrila vise olakSavajucih faktora, medutim nije im pridala
nikakvu tezinu, izuzev dobrog vladanja optuzenog tokom pritvora i nakon pocetka glavne
rasprave. Sudacka vecina napominje, medutim, da bi takvo vladanje trebalo da bude
uobicajeno i, imajuci u vidu opstrukcionisticko ponasanje optuzenog u pred-pretresnom
postupku, tom njegovom dobrom vladanju ne pridaje veliku tezinu.

Dispozitiv

Ovime je zavrsen pregled zakljucaka. Sada ¢u procitati dispozitiv.

G. Zdravko TOLIMIR, molim vas ustanite.

Pretresno vijec¢e je vecinski, uz suprotno misljenje sutkinje Nyambe, utvrdilo da

ste vi, Zdravko TOLIMIR, KRIVI, prema clanu 7(1) Statuta, za izvrsenje sljedecih krivic¢nih
djela:

11



Tacka 1: Genocid prema c¢lanu 4(3)(a) Statuta;

Tacka 2: Udruzivanje radi vrSenja genocida, prema ¢lanu 4(3)(b) Statuta;
Tacka 3: Istrebljivanje, zlocin protiv Covjecnosti prema ¢lanu 5(b) Statuta;
Tacka 5: Ubistvo, krsenje zakona i obicaja ratovanja prema clanu 3 Statuta;
Tacka 6: Progoni, zlocin protiv Covjecnosti prema clanu 5(h) Statuta:

Tacka 7: Necovjecno postupanje prisilnim premjestanjem, zlodin protiv
covjecnosti prema clanu 5(i) Statuta.

Na osnovu principa koji se ticu kumulativnih osudujucih presuda, Sudacka vecina
nije izrekla osudujuci presudu po sljedecoj tacki:

Tacki 4: Ubistvo, zlocin protiv Covjecnosti prema clanu 5(a) Statuta.

Vije¢e je utvrdilo da vi, Zdravko TOLIMIR, NISTE KRIVI, pa vas prema tome
oslobada krivice za sljedecu tacku:

Tacka 8: Deportacija, zlocin protiv Covjecnosti prema c¢lanu 5(d) Statuta.

Vecina pretresnog vije¢a je u pismenoj presudi iznjela Cinioce koje je uzela u obzir
prilikom odredivanja kazne.

Zdravko TOLIMIR, ovime vas osudujemo na doZzivotnu kaznu zatvora. Imate pravo
da vam se od kazne odbije vrijeme provedeno u pritvoru do dana izricanja presude, kao i
vrijeme koje ce proteéi do okoncanja priprema za transfer u drzavu u kojoj cete sluziti
kaznu. Do dana transfera ostacete u pritvoru ovog Tribunala. Mozete sjesti.

Sekretar ¢e sada stranama u postupku uruciti sStampane primjerke presude.

Time je ovaj pretres zavrsen.

*hdkk

